
ISIKHATHI : 3 amahora

AMAMAKI : 105 

IMIYALO:

· Yonke imibuzo mayiphendulwe ngesiZulu.

· Phendula imibuzo EMITHATHU ezincwadini ezine.

· Isiqephu ngasinye sinemibuzo emibili, umbuzo oyingxoxo nombuzo omfushane, khetha umbuzo owodwa.

· Khetha incwadi EYODWA vo phakathi kweNoveli noma Izindaba ezimfushane.

· Phendula imibuzo EMIBILI emifushane kanye NOWODWA omude noma OWODWA omfushane kanye NEMIBILI emide.

· Umsebenzi obhalwe ngobunono nokucophelela uyoklonyeliswa.




ISIQEPHU A

Phendula umbuzo owodwa kulesi siqephu

UMBUZO 1

INOVELI

Phendula Umbuzo 1.1 NOMA Umbuzo 1.2

ISIGCAWU SENKANTOLO – M.M. MASONDO

1.1
Funda nasi isiqeshana esicashunwe kule noveli bese uphendula imibuzo elandelayo:

Izintatheli kanye nabathwebuli bezithombe base bekake itafula

likaNgubane kanye nalabo ayehambisana nabo.

Kuthathwa izithombe kunjeya.  Kulobo bumnyama kwezwakala

uZondo esho ngolukhulu ulaka lolu ethi,  “Angikaze ngiyibone

into enjengalena empilweni yami!  Okokuqala ummangalelwa wala ukunikeza ubufakazi bakhe emaphoyiseni!  Okwesibili akakhulumanga enkantolo!  Usuka lapho uzama ukuba izwe lonke lizwelane naye ngokuzokhuluma izinto ezingekho lapha kwabezindaba! Ubugebengu lobu!” Khona manjalo zasuka izintatheli zathi mbo!  kuye, zimthatha izithombe futhi zibhala konke ayekukhuluma.  Ngaleso sikhathi wabe esevevezela uZondo ukucasuka.  Kwakubonakala nje ukuthi usezikhohliwe ngisho ukuthi ukuliphi izinga.





1.1.1
Bakuyiphi indawo laba abakhulumayo?


1.1.2
Kungani babebuthene etafuleni likaNgubane?  Chaza.


1.1.3
Msebenzi muni uZondo ayewenza futhi wayefunani lapha?


1.1.4
Shono izizathu EZIMBILI ezenza ukuthi uZondo akhalaze 


ngommangalelwa.


1.1.5
Bhala igama nesibongo sikammangalelwa.


1.1.6
Chaza amacala abekwa wona ummeli kahulumeni.


1.1.7
Bhala amagama abalingiswa ABATHATHU ababenoNgubane 


ngesikhathi kushiwo amazwi angenhla.

1.1.8 
UZondo wayengummeli wamuphi umlingiswa?

1.1.9 
Chaza amacala AMABILI kammangali.

1.1.10 
Chaza ukuthi utholakala kanjani umbulali kaMhlobo.


1.1.11
Sifundo sini esisithola endabeni, esiphathelene nommangali?  Sekela 

isifundo leso.
(1)

(4)

(4)

(4)

(2)

(4)

(3)

(1)

(4)

(5)

(3)

[35]

NOMA

1.2
USifiso Ngubane ummeli okhaliphile odume iNyukhasela yonke.  Phawula 
ngamasu obuchwepheshe namaqiniso amphumelelisa ecaleni likaKubheka.
[35]

NOMA


UMBUZO 2

IZINDABA EZIMFUSHANE

Phendula Umbuzo 2.1 NOMA Umbuzo 2.2

UMLABALABA:  O.E.H. NXUMALO

2.1
Funda isiqeshana esingezansi bese uphendula imibuzo ezolandela.


Kusuke esinamathambo isidumo.  Bonke sebewotha ubomvu.

Sebefuna ukuzifikela mathupha kuXolani osehlahle amehlo.  Laba

abaseduze kwakhe sebembambe ngesidlozana, basho ukumudla

bamfele.  “Kahleni bakwethu!  Ningajahi ukumsebenza uXolani.

Ngiyazi ukuthi kuyacasula khona ukuthi sithi sizitshela

ukuthi sonke size ngobunye kanti kukhona oze ngobunyoka.  Kodwa

-ke kufuneka ubufakazi kuqala,” kusho umphathisihlalo ezama

ukuphebeza abantu asebewotha ubomvu.

Aqonde ngqo kuXolani umphathisihlalo.  Usehambisana noSokhela.

UXolani useyabakaza nje.  Athi uzama ukukhuluma ulimi luvele

lugcwale umlomo.



2.1.1
Bhala isihloko sendaba emfushane lesi siqeshana esicashunwe kuyo.


2.1.2
Chaza ukuthi ibinzana lamagama alandelayo lisho ukuthini:  


(a)  Ukuwotha umbomvu

(b)  Ukubamba ngesidlozana

(c)  Ukumudla umfele.

2.1.3 
Ngubani owasusa lolu dweshu kule ndaba?

2.1.4 
Chaza ukuthi wakwenza kanjani lokho.

2.1.5 
Chaza ukuthi kungani akhethe uXolani kubo bonke abantu.

2.1.6 
Kusho ukuthini ukusebenza uXolani?

2.1.7 
Chaza ubunye babantu okukhulunywa ngabo endabeni.

2.1.8 
Chaza ubunyoka okukhulunywa ngabo endabeni.

2.1.9 
Ukuphebeza abantu ukwenzenjani?

2.1.10 
Chaza izijeziso EZINTATHU ezazibhekiswe kuXolani.

2.1.11 
Umsusi wodweshu wayesebenza nobani?
(1)

(6)

(1)

(5)

(4)

(2)

(3)

(3)

(2)

(6)

(2)

NOMA

2.2
Iyiph i-eseyi obona ukuthi ibhaleke kahle kakhulu kulezi ezimbili:  Ukusika 
ukhasi noma, Ubuhle nobubi Bhala ngaphansi kwezihlokwana ezilandelayo:


2.2.1
Isihloko


2.2.2
Isingeniso


2.2.3
Izibonelo ezisekela indikimba


2.2.4
Ulimi


2.2.5
Umzimba


2.2.6
Isiphetho
(3)

(6)

(8)

(8)

(8)

(2)

[35]

ISIQEPHU B

UMBUZO 3

UMDLALO

Phendula Umbuzo 3.1 NOMA Umbuzo 3.2

NGIWAFUNGE AMABOMVU – L. MOLEFE

3.1
Funda le ngxenyana yomdlalo bese uphendula imibuzo engezansi:


Mgidi:
Okokuqala nje, ngicela nazi ukuthi umgcagco wami nalezi


zintombi zakwaMajola wonakele.  UMajola, iqhawe lami ubukhombise


bonke ubuqotho bakhe ngezingane zakhe.  Yizona ezilahlekelwe 
wunembeza zabona ukuthi lapha koMkhulu yisenkundleni yazo 
yombango.

Ibandla:
Bayede!

MgidI:
Ngibeka uMajola njengenduna yami enkulu esikhundleni


sikaMsanka kusukela manje.  UMsanka ngifuna akwazi lokho


engakayi koyisemkhulu.

Ibandla:
Wena wakoMkhulu!

Mgidi:
Indlovukazi ingidelele ngendlela engingenayo indlela yokuyichaza!


Yivezandlebe leli eliphethe ezofa kanye nalo.  Izalele isizwe i ….


(Ashaye ngenduku yasebukhosini phansi).




3.1.1 
Bhala amagama ezintombi zakwaMajola okukhulunywa ngazo 
endabeni.


3.1.2
Chaza okona umgcagco wenkosi nalezi zintombi.


3.1.3
UMajola wabukhombisa kanjani ubuqotho nobuqhawe bakhe 


enkosini?  Chaza.


3.1.4
Kungani uMsanka walahlekelwa isikhundla sakhe sobuduna?


3.1.5
Bhala igama lembangi yenkosi?


3.1.6
Chaza ukuthi ukulahlekelwa unembeza kusho ukuthini?


3.1.7
Bhala igama lempelesi yendlovukazi edelele inkosi.


3.1.8
Chaza umsebenzi wale mpelesi ukuthi kwakumele yenzeni ukuze 


isindise impilo yayo.


3.1.9
Yini ivezandlebe?  Bhala igama laleyo ngane.


3.1.10
Chaza ukuthi kwatholakala kanjani ukuthi ingane leyo iyivezandlebe.


3.1.11
Lo mdlalo isiphetho sawo asilindelekile, ingwijikhwebu.  Wena uthini 

ngalokho?  Sekela.

3.1.12 
Phawula ngesifundo esisithola kulo mdlalo, esimayelana nenkosi.
(2)

(5)

(4)

(3)

(1)

(2)

(1)

(3)

(3)

(4)

(5)

(2)

[35]

NOMA

3.2
Ingabe iqiniso liyinkululeko?  Impendulo mayifakazelwe yizenzo zabalingiswa 
abalandelayo:


3.2.1 UThulisile

3.2.2 UKhonzeni

3.2.3 UMgidi,

3.2.4 UMajola

3.2.5 UZaba
(10)

(6)

(8)

(5)

(6)

[35]

ISIQEPHU C

UMBUZO 4

IZINKONDLO

Phendula Umbuzo 4.1 NOMA Umbuzo 4.2

IMVUBELO – A.M. MAPHUMULO

4.1
Funda le nkondlo elandelayo bese uphendula imibuzo engezansi:


Ngazibona zigazuk’ izindebe zakhe,

Zidebezeka kungathi bezidebezwa ngenhloso,

Zadebezeka zanemifantu echinc’ igazi

    3

Amehlo ayigazi eshone phakathi

Kwanga ayedonswa ngenhloso.

Isisu saboshwa ngemivingqo yezintambo;
    6

Ngezimbamb’ojahidada bafund’ izibalo,

Izandla zibambene ngoxolo lwemfuno,

Izinwele ngamadlodlombiya ziyimibala yezingubo;       9

Ngathula ngambheka wangibheka sabhekana,

Wangibheka ngayigazi anezinyembezi zegazi.

Nkosi, anginalutho ngingamsiza ngani?

  12

Uma lezi zehlo zingenxa yami,

Ngicela ukuvalelw’ amasang’ okuphila.




4.1.1 
Bhala isihloko sale nkondlo negama lombhali wayo.

4.1.2 
Kungani imbongi isebenzise igama ‘ukudebezeka’ kule nkondlo?  
Chaza.

4.1.3 
Sifenqo sini esisetshenziswe kakhulu kule nkondlo?  Sekela 
ngezibonelo EZIMBILI ezikhona enkondlweni.


(2)

(4)

(3)

4.1.4 
Chaza izifenqo ozithole ngenhla.

4.1.5 
Awuchaze imigqa elandelayo etholakala enkondlweni:



Ngezimbamb’ ojahidada bafund’ izibalo



Izandla zibambene ngoxolo lwemfuno
4.1.6 
Hlobo luni lwenkondlo le engenhla?

4.1.7 
Ingabe imbongi iphumelele yini ukusichazela ngesimo esilusizi 
salo muntu?  Sekela impendulo yakho.

4.1.8 
Imbongi igcizelela isimo esidabukisayo somlingiswa.  Sekela 
impendulo efakazela lokho.

4.1.9 
Ingabe imbongi iyazisola ngesimo salo mlingiswa.  Sekela 
impendulo yakho ngezibonelo EZIMBILI.


4.1.10
Ingabe imbongi iyikholwa yini?  Sekela impendulo yakho.
(4)

(6)

(2)

(5)

(4)

(2)

(3)

NOMA

4.2
Hluza nansi inkondlo elandelayo ngaphansi kwezihlokwana ezilandelayo:


4.2.1 
Okushiwo yinkondlo (Umqondo osobala)

4.2.2 
Umoya wenkondlo

4.2.3 
Isakhiwo sangaphandle


4.2.4
Isakhiwo sangaphakathi


4.2.5
Umqondo ojulile
(4)

(5)

(13)

(8)

(5)

[35]

IMVUBELO

Baqhub’imbuzi bayadidizela bediyazela,

Umpongo lwezwi luyampompoloza lumpongoloza.

Kuqhuma esiletha umunyu isililo,

Kuqhuma nhlamba kuqhume nduku,

Kuqhume isililo kuqhume uhleko,


               5

Bancinde encumbeni yegwebu lakho.

Abakuzuzile bacokeme kwantengezelayo amagatsha,

Bakudembesele bakweya wabadakisa badakwa,

Zembuleka gembelekeqe izimfihlo namaqiniso.

Namhlanje mvubelo yolwazi badakwe umbuso,

              10

Kuqhuma uhleko sebeshwashwada beshweshweza,

Kuqhuma isililo kwabakukhafula besab’ukudakwa.

Imiqondo uyivubele wayidunga yadideka,

Iphambili labadida badumala badangala,

Aluhlaza amadlelo waweneka abadoba,


              15

Ukudikibala bakudumaza badumba impumelelo,

Imiqondo ngolwazi uyidakise yaqonda,

Iqonda amaqiniso nezimfihlo okwembulile.

Abakukhuthalele bekuthatha mawala uyabakhinyabeza,

Abagcina isiko lakho lenhlonipho uyabahlonipha.

              20

Umncinyan’uyisichitshana imisebenzi yakho ingangezintaba,

Ibanzi, yenebe, yasabalala ngangezilwandle.

Abakuhabulile bayahhema behubhuza amaqiniso,

Amaqiniso avembelela izimfihlo zomnotho wesizwe.

Esakho isivande siqhakaz’intshakaz’eyimbali,

              25

Imbal’eyingwebu edung’imiqondo yeningi.

Amagagasi olwandle lwakho awukufa nokuphila,

Abakhile ngomcakulo kwezakho bamaqembumabili,

Baqembuke baqom’intombi uNompumelelo,

Baqembuka baqomintombi uNokuhlupheka.

              30

Niyadela ngebinzana elizala izindimbane,

Maye ngethonsana elibhubhisa izinqwabanqwaba,

Umthanyana wenelisa izigidigidi ezomileyo,

Ibinzana lilambisa izinqwabanqwaba ezisuthayo

Bakhala ezimathonsi ngomaconsana,


              35

Kuvela elomhlathi ngesinkwa semihla,


AMAMAKI ESEWONKE:
105













P.T.O.


